
LUG U MENING 
 

Oproep om openbare voorleggings en kommentaar 
 

Die Gekose Komitee oor Handel en Nywerheid, Ekonomiese Ontwikkeling, 
Kleinsake Ontwikkeling, Toerisme, Indiensneming en Arbeid nooi 
belanghebbendes en belangstellende partye uit om skriftelike voorleggings oor 
die Wysigingswetsontwerp op Maatskappye [B 27B-2023] en die Tweede 
Wysigingswetsontwerp op Maatskappye [B 26B-2023] in te dien.  
 
 

Die Wysigingswetsontwerp op Maatskappye [B 27B-2023] het ten doel om: 
 

• die Maatskappywet, 2008, te wysig om die omskrywing van 'sekuriteite' te verander;  

• te verduidelik wanneer ’n kennisgewing van wysiging van ’n akte van oprigting in 
werking tree;  

• te onderskei waar die reg om toegang tot maatskappye se rekords te kry, beperk 
mag word;  

• voorsiening te maak vir die voorbereiding, aanbieding en stemming oor maatskappye 
se vergoedingsbeleid en direkteursvergoedingsverslag;  

• voorsiening te maak vir die indiening van ’n afskrif van die finansiële jaarstaat;  

• die hof te bemagtig om die onreëlmatige skepping, toekenning of uitreiking van 
aandele te bekragtig;  

• te verduidelik hoe aandele wat nie ten volle betaal is nie, hanteer moet word;  

• die filiaalmaatskappy uit te sluit van die vereistes met betrekking tot finansiële 
bystand;  

• voorsiening te maak vir gevalle waar ’n spesiale besluit vereis word vir die verkryging 
van aandele deur die maatskappy;  

• die omskrywing van ’n werknemersaandeleskema uit te brei om situasies in te sluit 
waar daar aankope van aandele van ’n maatskappy is;  

• voorsiening te maak vir die omstandighede waaronder ’n private maatskappy ’n 
gereguleerde maatskappy sal wees;  

• die samestelling van die maatskaplike en etiese komitee te hanteer;  

• voorsiening te maak vir die publikasie van die aansoek om vrystelling van die 
vereiste om ’n maatskaplike en etiese komitee aan te stel; 

• voorsiening te maak vir die aanbieding van die maatskaplike en etiese 
komiteeverslag by die algemene jaarvergadering of aandeelhouersvergadering na 
gelang van omstandighede; 

• die onderskeid van pligte tussen die voorsitter van die maatskappytribunaal en die 
bedryfshoof te verseker; en  

• voorsiening te maak vir aangeleenthede wat daarmee verband hou. 
 

Die Tweede Wysigingswetsontwerp op Maatskappye [B 26B-2023] het ten doel 
om: 
 

• die Maatskappywet, 2008, te wysig ten einde die tydsraamwerke te wysig ten opsigte 
van werkswyses om enige verlies, skade of koste te verhaal waarvoor ’n persoon 
aanspreeklik gehou kan word ingevolge artikel 77 van die Maatskappywet;  

• die tydsraamwerk te wysig vir die indien van ’n aansoek om ’n persoon as 
misdadiger of onder voorwaardelike vrylaating te verklaar ingevolge artikel 162(2) en 
(3) van die Maatskappywet; en  



• voorsiening te maak vir aangeleenthede wat daarmee verband hou.  

 
Belangstellende individue en belanghebbendes wat kommentaar wil lewer, word 
vriendelik versoek om skriftelike voorleggings teen nie later nie as 12:00 op Maandag, 
29 Januarie 2024 aan die komitee te stuur. Diegene wat voorleggings by openbare 
verhore wil doen, moet dit spesifiek versoek, maar daar moet kennis geneem word dat 
die toestaan van sodanige versoeke vir mondelinge indiening by die komitee berus. 
 
Afskrifte van die wetsontwerpe is beskikbaar by www.parliament.gov.za. 

 
Alle korrespondensie moet gerig word aan mnr M Rayi, Voorsitter: GK oor Handel en 
Nywerheid, Ekonomiese Ontwikkeling, Kleinsake Ontwikkeling, Toerisme, 
Indiensneming en Arbeid. Voorleggings moet gestuur word na die volgende e-
posadresse: mkoff@parliament.gov.za en ndinizulu@parliament.gov.za.   
 
Navrae moet gerig word aan me M Koff by 083 709 8527 of per e-pos aan 
mkoff@parliament.gov.za of me N Dinizulu by 083 709 8393 of per e-pos aan 
ndinizulu@parliament.gov.za. 
 

Uitgereik deur mnr M Rayi, Voorsitter van die Gekose Komitee oor Handel en 

Nywerheid, Ekonomiese Ontwikkeling, Kleinsake Ontwikkeling, Toerisme, 

Indiensneming en Arbeid. 

